
前言

《泰山志》四卷，明白野汪仲苏氏撰。
仲苏氏名子卿，歙产也，倦游天目、钱唐之间，以文学行谊显吴越。
吴越故材艺薮泽，成帖帖推毂。
然数奇，射策有司，屡进屡报诎。
仲苏氏孜孜自树，不少衰，声问益踔厉藉甚。
既以经行为督学使臣所献，赴上都，发扬粤，溯淮泗孔林，登泰山，凌日观，摩穹苍，栖峻岩，探泉
溜，扪县崖，蔸残碑，抉晦蚀，稽故牒，踪迹文字以来，帝王、圣哲、瑰奇、幽异、坛、台殿、楼观
、亭障、府寺、鸟兽、虫鱼、药草、木石，上下数千百年，亡问于微显、存不、鸿鲜，罔不毕志，斯
以详矣。
洪压子章尝涉泰山之郊，顾瞻周回，神爽飞越。
及得《志》读之，喟然叹日：大哉！
巍巍乎其天下之具瞻，而两问之巨镇乎？
夫灏气挺灵，青曦凝质，五岳攸宗，万物伊始，其诸岱宗之所由名乎？
是故王者钦崇，邦家望秩，上圣降神，名贤汇集，方物呈奇，幽明受职，宜也。
虽然，古有登之小天下者矣。
夫以泰山絮天下，天下非小也。
然而登之以小天下，其诸日跻高明，则我大而物小者乎！
复有称其非能有趾，而不能无趾者矣。
夫积趾为麓，积麓为阜。

内容概要

《泰山志校证》系对现存第一部泰山志书明代《泰山志》的整理校证，全书50万言，征引的各种文献
几近千种，辑录了众多珍稀罕见的研究资料。
卷一《图志》，卷二《遗迹》、《灵宇》、《宫室》，卷三《登览》，卷四《岳治》、《治迹》、《
人物》、《物产》、《详异》、《杂志》，内容所录各注所从出，非空谈妄据者所可同日而语。

作者简介

作者：(明代)汪子卿

章节摘录

姚别驾总巡泰山记泰山绝顶有神祠，日天仙玉女碧霞元君。
岱岳毓神，上通干象，英灵丕应，理或然也。
远近持瓣香徼福于神者，肩摩毂击，岁常数十万人，至则罗拜欢呼，竞以财献，动数百万计。
台宪藩臬俸廪饩币，凡百经用，或于兹焉取给，而征敛不及于民，凋瘵之馀，赖以苏息，益国裕民关
系于此，讵可主之非人耶？
嘉靖乙酉，抚按、藩司精选州县廉能官分掌厥务，时东昌别驾雪渔姚先生膺总巡之选。
先生日：“利权，俗吏事也，吾人视之当如鸩毒，岂容毫缕自污。
”乃集百执事吁神誓戒，俾竭乃心，综理微密，觊觎者不得逞其奸，寸镪缕丝，罔或遗漏。
始于是冬孟月，逾年季春之十日，计收金银、钱币、畜产约三万缗，珠玉、袍幡弗与也，视往岁加增
三之一。
籍上藩司，以备岁用。
先生廉恕，立法严而不苛，御下峻而尚简，待士恭而能爱。
总巡馀半载，饔饩一取于家，东昌俸金数驿取之，以赡贫士。
其官给廪钱，则易刍豆俾饲官马，损己利物，常情所不堪，先生不以为难也。
泰山之巅，层峦百馀丈，俗号舍身崖，有为匹妇之谅者，辄矢于神，自投以殒，流俗以为壮烈，先生
严禁谕遣之。
快活三路平而隘，下有深崖，险甚，夜行失足而伤亡者屡矣。
先生捐俸植木栏，自是全活者众。
台臬诸司，委以讼牒，断决如流。
附城为客邸者数百家，前此尝科敛之，先生日：“蜗涎自润，顾欲渔猎之耶！
吾不忍也。
”

